
3. სახვითი და გამოყენებითი ხელოვნება საშუალო საფეხურზე

3.1. სახვითი და გამოყენებითი ხელოვნება - სავალდებულო პროექტის სტანდარტი
 
შესავალი 
[bookmark: _GoBack]საშუალო საფეხურზე სახვითი და გამოყენებითი ხელოვნება ისწავლება სავალდებულო პროექტების  სახით X ან XI კლასში. თითოეულ პროექტზე მუშაობა მიმდინარეობს 1 სემესტრის განმავლობაში. საშუალო საფეხურის ფარგლებში საგანში უნდა განხორციელდეს 2 პროექტი. 

საფეხურის შედეგები
საშუალო საფეხურზე სტანდარტში გაწერილ თითოეულ შედეგს წინ უძღვის ინდექსი, რომელიც მიუთითებს საგანს, სწავლების ეტაპსა და სტანდარტის შედეგის ნომერს; მაგ., ს.გ.საშ.1.:
„ს.გ.“  – მიუთითებს საგანს „სახვითი და გამოყენებითი ხელოვნება’’;
„საშ.“ – მიუთითებს საშუალო საფეხურს;
 „1“  – მიუთითებს სტანდარტის შედეგის ნომერს.

	სახვითი და გამოყენებითი ხელოვნების სავალდებულო პროექტების სტანდარტის შედეგები საშუალო საფეხურზე


	შედეგების ინდექსები
	შედეგები
	სამიზნე ცნებები

	
	მოსწავლემ უნდა შეძლოს:
	სახვითი ხელოვნების მხატვრულ-გამომსახველობითი საშუალებები (ელემენტები) და ხერხები (პრინციპები)

სახვითი ხელოვნების ტექნიკა 

სახვითი ხელოვნების დარგები და ჟანრები 

სხვადასხვა  ეპოქის/კულტურის/ მიმდინარეობის/სტილის ხელოვნების სახასიათო ნიშნები/მხატვრული მახასიათებლები 


	ს.გ.საშ.1.
	დასახული ამოცანის შესაბამისად განსაზღვროს იდეა, შეარჩიოს შემოქმედებითი პროდუქტის ფორმა, მიზნობრივად და შემოქმედებითად გამოიყენოს საკუთარი ცოდნა (ხელოვნების ენა, მასალა, ტექნიკა, დარგი, ჟანრი, კონკრეტული ხელოვნების ნიმუშის, სხვადასხვა ეპოქის, კულტურის, მიმდინარეობის, სტილის ხელოვნების ანალიზი, ინტერპრეტაცია, შეფასება და სხვ.) საზოგადოების თუ პირად ცხოვრებში ხელოვნების მნიშვნელობის წარმოსაჩენად.

	




ქვემოთ მოცემულია სახვითი და გამოყენებითი ხელოვნების პროექტის სხვადასხვა ტიპი. რომელი ტიპის პროექტს აირჩევს მოსწავლე/მოსწავლეთა ჯგუფი/სკოლა და რა თანმიმდევრობით, თავად სკოლის გადასაწყვეტია. პროექტები შესაძლოა განხორციელდეს ჯგუფურად ან ინდივიდუალურად.




	პროექტების ტიპები

	ტიპი
	აღწერილობა/შინაარსი

	დავალების ფორმა
	ინტეგრაციის შესაძლებლობა

	კულტურული მემკვიდრეობის პოპულარიზაცია, მაგ: 

საქართველოს კუთხეების კულტურული მემკვიდრეობის კვლევა და პოპულარიზაცია

	· გავრცელებული დარგი/დარგები (დარგის ნიმუშების მოძიება, ძეგლების კვლევა, ანალიზი, ისტორიული წყაროების, ამ დარგის შესახებ არსებული სამეცნიერო ნაშრომების გაცნობა, ადგილობრივი მოსახლეობის, უხუცესების გამოკითხვა და სხვ.);
· ხელოვნების ნიმუშების დღევანდელი მდგომარეობის შესწავლა (არის თუ არა შენარჩუნებული);
· დარგებში მომუშავე ოსტატები წარსულში და დღეს (გრძელდება თუ არა ტრადიცია დღესაც, თუ არის ოსტატი, როგორ შეიძლება მისი ნამუშევრების პოპულარიზაცია, ნაწარმის რეკლამირებისთვის, პოპულარიზაციისთვის ბუკლეტის, ვებგვერდის, ფლაერების დამზადება. კვლევა, თუ რომელი ორგანიზაციებია ამით დაკავებული უკვე და ამ ორგანიზაციებთან დაკავშირება, თანამშრომლობის შეთავაზება, ერთობლივი საქმიანობის დაგეგმვა, რითი შეუძლიათ მოსწავლეებს ხელი შეუწყონ მათ საქმიანობაში); 
· ადგილობრივი მუზეუმი, საგამოფენო სივრცე.

	კვლევის შედეგების პრეზენტაცია ან მოხსენება; ბუკლეტის, ვებგვერდის, ფლაერების შექმნა; გამოფენა.

	საზ. მეცნიერებები (ისტორია)
ხელოვნების ნიმუშების დაკავშირება ისტორიულ ფაქტებთან და მოვლენებთან, მათი ანალიზი და ინეტრპრეტაცია.

საზ. მეცნიერებები (სამოქალაქო განათლება)
საზოგადოებისა და ქვეყნისთვის აქტუალურ სოციალურ-პოლიტიკურ პრობლემებზე და მოვლენებზე  საკუთარი აქტიური სამოქალაქო პოზიციის გამოხატვა ხელოვნების საშუალებით.

სამოქალაქო განათლება
(მეწარმეობა)

მეწარმეობის (იდეების განვითარება, დაგეგმვა, ინიციატივა, თანამშრომლობა და სხვ.) დაკავშირება სახელოვნებო პროფესიებში არსებულ გამოწვევებთან.
ქართული ენა და ლიტერატურა
სხვადასხვა ეპოქების / მიმდინარეობების/ სტილების გააზრება ხელოვნებასა და ლიტერატურაში პარალელების გავლების გზით.
საქართველოს კუთხეების ხელოვნების ან კონკრეტული  ნიმუშების, ძეგლების დაკავშირება ზეპირ გადმოცემებთან, თქმულებებთან ფოლკლორთან, ლეგენდებთან და სხვ. ანალიზი და ინტერპრეტაცია.

საბუნებისმეტყველო მეცნიერებები 
ტექნიკური პროგრესის, ტექნოლოგიების განვითარების კავშირი ხელოვნებასთან (ხელოვნების ახალი ფორმები, არატრადიციული მასალა და სხვ.).

მუსიკა
სხვადასხვა ეპოქების / მიმდინარეობების/ გააზრება ხელოვნებასა და მუსიკაში პარალელების გავლების გზით.








	ტიპი
	აღწერილობა/შინაარსი
	დავალების ფორმა
	

	კულტურული მემკვიდრეობის პოპულარიზაცია და დაცვა, მაგ:

საქართველოს რომელიმე მხარის ერთი კონკრეტული ძეგლის კვლევა
	· ანალოგიები;
· გავლენები;
· ანალიზი.
	კვლევის შედეგების პრეზენტაცია ან მოხსენება; ბუკლეტის შექმნა; მაკეტი.
	

	ტიპი
	აღწერილობა/შინაარსი
	დავალების ფორმა
	

	სამეწარმეო პროექტი, მაგ:

დღეს არსებული სახელოვნებო პროფესიები და მათი საქმიანობის არეალი



	· შემოსავლის წყარო; 
· დასაქმება;
· მოთხოვნადია თუ არა;
· პროდუქციის რეალიზაცია, გასაღების ბაზარი; 
· ხელის შემწყობი ან შემშლელი ფაქტორები; 
· საზოგადოების დამოკიდებულება; 
· ამ თვალსაზრისით შედარება სხვა ქვეყნებთან.
	კვლევის შედეგების შესახებ პრეზენტაცია ან მოხსენება.

	

	ტიპი
	აღწერილობა/შინაარსი
	დავალების ფორმა
	

	კვლევა, მაგ:

ტექნიკური პროგრესის, სამეცნიერო მიღწევების გავლენა ადამიანის საქმიანობის სხვადასხვა სფეროზე

	· ახალი მიმდინარეობების და სტილების წარმოშობა (ამ თვალსაზრისით სახვითი საშუალებებისა და ხერხების ანალიზი);
· ახალი დარგების, ჟანრების სახეობები;
· ხელოვნების ახალი ფორმები;
· ახალი მასალი და ტენიკა;
· საზოგადოების დამოკიდებულების კვლევა.
	კვლევის შედეგების პრეზენტაცია ან მოხსენება.
	

	ტიპი
	აღწერილობა/შინაარსი
	დავალების ფორმა
	

	შემოქმედებითი/ კვლევა, მაგ:

არატრადიციული მასალებისა და ტექნოლოგიების გამოყენება თანამედროვე ხელოვნებაში



	· არატრადიციული მასალები და ტექნოლოგიები თანამედროვე ხელოვნებაში; 
· მასალებისა და ტექნოლოგიების უსაფრთხოება, გამძლეობა;
· მასალებისა და ტექნოლოგიების კავშირი თანამედროვე ხელოვნების დარგებთან და ფორმებთან;
· ცნობილი თანამედროვე ხელოვანების შემოქმედების კვლევა ამ კუთხით.

	კვლევის შედეგების პრეზენტაცია ან მოხსენება; არატრადიციული, მასალებისა და ტექნოლოგიების გამოყენებით თანამედროვე ხელოვნების რომელიმე დარგის ან ფორმის ნამუშევრის შექმნა და წარდგენა.
	

	ტიპი
	აღწერილობა/შინაარსი
	დავალების ფორმა
	

	შემოქმედებითი/ სამოქალაქო, მაგ:

სამყაროში მიმდინარე და პირადად მოსწავლეებისთვის მნიშვნელოვან მოვლენებზე (კულტურული, პოლიტიკური, ეკოლოგიური, სოციალური და სხვ.) ხელოვნების გზით რეაგირება


	· სასკოლო-ინფრასტრუქტურული პროექტი; 
· სათემო-ინფრასტრუქტურული პროექტი; 
· სასკოლო-საგანმანათლებლო პროექტი (მაგ., დაწყებითი/საბაზო საფეხურის მოსწავლეების მენტორინგი, მათი ჩართვა სხვადასხვა პროექტებში, აქტივობებში, დახმარება სპექტაკლების გაფორმებაში, საქველმოქმედო აქციებში და სხვ.;
· სამოქალაქო ცნობიერების ამაღლება (ადამიანის უფლებები, ხელისუფლების სტრუქტურებთან თანამშრომლობა, საჯარო ინფორმაციის ხელმისაწვდომობა, ნარკოპრევენცია); 
· ძალადობის/ჩაგვრის (ბულინგის) საწინააღმდეგო კამპანია;
· ცხოველთა უფლებების დაცვა.

	ბანერი, პოსტერი, ფლაერი; მაკეტი; პერფორმანსი, ინსტალაცია და სხვ.
	






